
	1.ՀՀ ֆինանսների նախարարություն
	18․10․2024թ․ 


	
	N 01/9-1/21788-2024

	Ձեր 07.10.2024թ. N ԳՍ//31496-2024 գրությամբ ներկայացված «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի վերաբերյալ, որով առաջարկվում է ՀՀ սեփականություն հանդիսացող 1,240,423.0 հազար դրամ գնահատված շուկայական արժեքով քաղաք Երևան, Ծիծեռնակաբերդի խճուղի 1/2 շենք 296 տարածք հասցեում գտնվող 1,719.96 քառ. մետր ընդհանուր մակերեսով ոչ բնակելի տարածքը և դրանց զբաղեցրած, օգտագործման ու սպասարկման համար անհրաժեշտ 0.65827 հա հողամասը և քաղաք Երևան, Ծիծեռնակաբերդի խճուղի 1/6 հասցեում գտնվող 0.103 հա մակերեսով հողամասը հետ վերցնել ՀՀ աշխատանքի և սոցիալական հարցերի նախարարությունից և ամրացնել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին՝ հետագայում վարձակալության տրամադրելու նպատակով, հայտնում ենք հետևյալը.
1. Նախագծի հիմնավորմամբ պարզաբանված չէ, թե երբ և ինչ հիմքերով է նշված գույքն ամրացվել/հաշվառվել ՀՀ աշխատանքի և սոցիալական հարցերի նախարարության հաշվեկշռում, ինչու վերջինիս կողմից նշված տարածքը չի օգտագործվում, ներկայացված չէ նաև գույքի ներկա վիճակի վերաբերյալ տեղեկություններն այն տրամաբանությամբ, որ ներկայումս ՀՀ աշխատանքի և սոցիալական հարցերի նախարարության կողմից իրականացվում են բնակարանային աջակցության և սոցիալական բնակարանների ապահովման մի շարք միջոցառումներ և նշված գույքը կարող է ծառայել տվյալ միջոցառումների շրջանակներում:
Բացի այդ, ՀՀ աշխատանքի և սոցիալական հարցերի նախարարության կողմից իրականացվում են համայնքահենք փոքր խմբային տների կառուցման աշխատանքներ (մասնավորապես, 2025թ. պետական բյուջեի նախագծով հայտավորվել է Մեծամորում հաշմանդամություն ունեցող անձանց համար անկախ կյանքի կենտրոնի կառուցման և կացարանով ապահովման համար սոցիալական բնակարանային ֆոնդի շենքերի վերանորոգման համար շուրջ 942.0 մլն դրամ՝ բնակարանային աջակցության և սոցիալական բնակարանների ապահովման գործընթացների իրականացման համար)։ Այդ կապակցությամբ, կարևորում ենք ՀՀ աշխատանքի և սոցիալական հարցերի նախարարության դիրքորոշումը և առաջարկում ենք Նախագծի քննարկմանն անդրադառնալ ներքոհիշյալ տեղեկատվության առկայության պարագայում.
- քանի որ նախատեսվում է հետագայում տրամադրել վարձակալությամբ, ուստի կարևոր ենք համարում գույքի առկա վիճակի, վերանորոգման անհրաժեշտության դեպքում  գնահատված ծախսերի չափի վերաբերյալ տեղեկատվությունը,
- Նախագծում նշված գույքը ՀՀ աշխատանքի և սոցիալական հարցերի նախարարությանը վերապահված գործառույթների շրջանակներում օգտագործելու հնարավորության կամ դրա անհնարինության վերաբերյալ տեղեկատվություն:
2. Նախագծի հիմնավորմամբ նշված է, որ համաձայն ՀՀ աշխատանքի և սոցիալական հարցերի նախարարության կողմից տրամադրված տեղեկատվության՝ ՀՀ քննչական կոմիտեի Երևան քաղաքի քննչական վարչության ծանր հանցագործությունների քննության բաժնում դեռևս 2019 թվականից քննվում է վերը նշված անշարժ գույքը Պետական գույքի գույքագրման և գնահատման գործակալություն ՊՈԱԿ-ի կողմից 2017 թվականի նոյեմբերի 3-ի դրությամբ 1,240,423.0 հազար դրամ գնահատված շուկայական արժեքին հավասար գնով Հայաստանի Հանրապետությանն օտարելու մասին հարուցված թիվ 61206919 քրեական գործը:
Այդ առումով հստակեցման կարիք ունի, թե նշված տեղեկատվությունն ինչքանով է հանդիսանում հիմնավորում նշված գույքը ՀՀ աշխատանքի և սոցիալական հարցերի նախարարությանից հետ վերցնելու համար։ 


	 Ընդունվել է։ ՀՀ աշխատնքի և սոցիալական հարցերի նախարարության գրությամբ ներկայացված համապատասխան տեղեկատվությունը կցվում է։

	2. ՀՀ կադաստրի կոմիտե
	14.10.2024թ.

	
	N ՍԹ/16880-2024

	   Ի պատասխան ՀՀ տարածքային կառավարման և ենթակառուցվածքների նախարարության 2024 թվականի հոկտեմբերի 7-ի N ԳՍ//31925-2024 գրության՝ հայտնում ենք, որ «Անշարժ գույք հետ վերցնելու և ամրացնելու մասին»
ՀՀ կառավարության որոշման նախագծի վերաբերյալ առաջարկություններ չունենք:


	Ընդունվել է ի գիտություն։

	3․ ՀՀ աշխատանքի և սոցիալական հարցերի նախարարություն
	17․10․2024թ․

	
	N ՆՄ/ՄԴ/32311-2024


	Գրությամբ ներկայացված «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի, հայտնում ենք, որ նախագծով ներկայացվող անշարժ գույքը ՀՀ ԱՍՀ նախարարությանը ամրացվել է  ՀՀ կառավարության 09.11.2017 թ. N 1436-Ա որոշման (այսուհետ՝ Որոշում) և 08.12.2017թ. հանձնման-ընդունման ակտի համաձայն (կցվում է), և Որոշման ու նախագծի միջև առկա են տարբերություններ. մասնավորապես՝ Որոշմամբ 0.65827 հա հողատարածք նախարարությանը ամրացված չէ: Առաջարկում ենք հաշվի առնել վերոնշյալ հանգամանքը:
	Միաժամանակ առաջարկում ենք որոշման նախագծում ավելացնել անշարժ գույքի արժեքը (անշարժ գույքի սկզբնական արժեքը կազմում է 1240423000 ՀՀ դրամ, իսկ հաշվեկշռային արժեքը՝ 859,196,054 ՀՀ դրամ):
	Առդիր՝ 10 էջ:

	Ընդունվել է մասնակի, անշարժ գույքի տվյալները նշվել են հիմք ընդունելով սեփականության իրավունքի վկայականի տվյալները համաձայն որի  0.65827 հա հողատարածքը հանդիսանում է տարածքի զբաղեցրած հողատարածք, արժեքի մասով Նախագիծը խմբագրվել է ։ 

	4․ ՀՀ քննչական կոմիտե
	18․10․2024թ․

	
	N 01/22/329123-2024

	Ի պատասխան Ձեր 07․10․2024թ․ թիվ ԳՍ//31925-2024 գրության՝ հայտնում եմ, որ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի վերաբերյալ առաջարկություններ չունենք: Միաժամանակ հայտնում եմ, որ քաղաք Երևան, Մալաթիա-Սեբաստիա Ծիծեռնակաբերդի խճուղի 1/2 շենք 296 տարածքում գտնվող անշարժ գույքն օտարելու մասին հարուցված թիվ 61206919 քրեական վարույթը քննվել էՀՀ քննչական կոմիտեում, որը 28․02․2024թ․ ուղարկվել է ՀՀ հակակոռուպցիոն կոմիտե։



	Ընդունվել է ի գիտություն






